
Dako mo ocung i wi cere 
kama wor dwong iye, ki 
wang me cwer cwiny en 
tye ka neno gin malik 
ma tye katime.  
Wode tye ka to.  
Dako-nu mine 
Maliam, en 
ocung cok ki 
kama gineko 
iye Yecu i kom 
yatariya.



Tim man otimme nining?
Kwo pa Yecu cako gik iyo 

malik kitman nining?  
Lubanga ocako ye

nining ni wode
oto i kom
yatariya?
Nyo Yecu

otimmo bal mo
ba?  Teko pa Lubanga

onongo otum woko-bo?



Pe!  teko pa Lubanga 
pe otum.  Yecu pe bene 
otimmo bal mo.  Yecu 
ceng jwi onongo ngeyo 
ni lutim aranyi gibineke 
woko.  Kadi i kare ma 
yecu latin lakere laco 
mo ma otii, cimeon 
owaco ki Maliam ni can 
bipoto i kome i anyim.



Ma odong nino manok 
ma peya gineko Yecu, 
dako mo obino ci o onyo 
moo i tyen Yecu.  “meno balo lim,” 
Lukwenane gunguru i kingi.  Yecu 
owacci-gi ni meno tic maleng, “Otiyo meno 
me yikka.”  Lok meno obedo pat mada!



Lacen, Juda, ma bene 
lakwena pa Yecu, oye me 
dobo Yecu i cing ajwaggi 
pa Lubanga pi wel lim 
ryal pyeradek.



I kare kwero Paska pa lu 
Yudaya, Yecu ocamo camme me 
agikki ki lukwena-ne.  En otito 
botgi gin cikke pa Lubanga ki 
marre madit pi jo ma gimarre.  
ki kenyo Yecu okwanyo mugati 
ki kikopo wek gunywakki kacel.  
Man nongo tye lapo wic ni kom 

ki remo pa Yecu obedo
lakwany bal.



Yecu otito ni ka gidobe, lureme-ni ducu gibingwec 
giweke woko.  “An pe abingwec awekki,” Petero 
opyem.  Yecu owacce ni, “Ma twon gweno peya 
okok, ibikwera woko 
tyen adek.”



Lacen i wor meno, 
Yecu ocito kalega i 
poto Gececemane.  
Lukwenane ma tye 
kwede gunino woko.  
Yecu olego ni, “Wora, 
ka ce imito, kwany 
kikopo man woko ki 
ikoma.  ento pe obed 
kit macalo an amito, 
gin ma in imito aye 
myero otimme.”



Lwak mo gutugi bino i poto, kun Yuda 
aye otelo wigi.  Yecu pe ojemo, ento 
Petero ongado it laco acel mo woko i 
kingi.  Yecu okwanyo it laconnu laling 
ci odwoko cen ci ocangge woko.  
Yecu oniang ni obedo mitti 
pa Lubanga ni kimakke.



Lwak meno gutero Yecu i gang pa ajwaka pa Lubanga 
madit.  Ki kunu, Ludito yudaya guwaco ni Yecu myero 

oto.  Petero ocung cok
ki mac i ka nget
angeca mo wek

onen ngo ma
obetimme.



Tyen adek dano ma guneno Petero guwacce ni, 
“In bene onongo itye kacel ki yecu!”  Petero okwero 

Yecu tyen adek ducu.
Petero okwongge

ni pe engeye.



Cutcut, twon gweno 
okok.  Owinye bot 
Petero calo dwan 
Lubanga.  Ma wiye opo 
lok pa Yecu, Petero 
ongaro koko malit.



Juda ongut, En onongo 
ngeyo ni Yecu pe ki kit bal 
mo keken.  Yuda odwoko lim 
ryal pyeradekki ducu, ento 
ajwaki gukwero woko.  juda

obolo lim man piny, okato
woko ci ocito odene

woko.



Ajwaki gukelo Yecu i nyim 
Pilato, Laloc pa lu Roma.  Pilato 
owaco ni, “Pe anongo ki bal mo 
keken i kom laco man.”  Ento 

lwak gumede ki 
dange ni, “Wek 
gigure woko i kom 
yat!  gigure woko!”



I agikki-ne Pilato omiyo 
Yecu i cingi ci gungolo to i wi 
Yecu wek oto i kmo yatariya.  
Askari gutorre ki adong, 
gungulo la i kome, gupwode 
ki lut, Gudolo okuto otac 
guruko i wiye.  Ci gugure 
i kom yatariya ka to.



Yecu onongo ngeyo ni ebito iyo ma kit meno.  En 
bene onongo ngeyo ni to ne bikelo weko bal pa dano 
ma gibiketo gengi ikome.  Lukwo aryo bene giguro gi 

inget Yecu.  Ngat acel oketo
genne i kom Yecu–ci
odonyo i kabedo me
kuc.  Lawote okeng.



Inge arem ma dwong, Ci 
Yecu owaco ni, “Dong 
otyeko tum,” ci oto 
woko.  Ticce onongo 
dong otum licwic.  
Lureme guyikke 
i lyelle manyen.



Askari pa lu Roma 
gubedo ka kuru lye.  
Pe giye ngat mo me 
donyo nyo kato 
woko.



Ka man aye onongo obedo agikki 
tim pa lok man kono onongo 
obedo rac mada.  Ento 
Lubanga otimo gin mo 
me aura twatwal.  
Yecu pe ogak 
i lyel!



Odiko con i ceng cabit, 
Lukwena pa Yecu mogo 
gunongo gingilo kidi 
woko cen ki i dog lyel.  
Ka gungiyo i lyel 
ci kom yecu 
onongo pe.



Dako acel mo odong cen, obedo mere 
kakoko i nget lyel.  Yecu onyute 
bote!  orunne ki yomcwiny 
madit ka tito ki luwote.  
“YECU OCER WOKO!  
YECU OCER WOKO 
KI I LYEL!”



I kare manok Yecu onyutte bot lukwenane, 
onyuto cinge botigi wek gunen kama cumari 

ocobo.  Lok ada.  YECU OCER MA KWO!  
Otimo kica i kom Petero me kwere, owaco 

ki lukwenane ni gutit lok man bot dano ducu.  
Ci en odok i polo kama en oa ki iye i nino me 

karama me acel.



Paska mukwongo

Ododo ma i lok pa Lubanga, 

nonge i Baibul

Matayo 26-28, Luka 22-24, Jon 13-21

“Tito lokki miyo ceng.” 
Jabuli 119:130

Gin atita man titi wa lok mabeco mada i kom Lubanga ma 
ocweyowa kun mito ni inge en bene.

Lubanga ngeyo ada ni wan watimo jami maracu mapol, ma 
en lwongo ni bal.  Pwod me bal en aye to, ento Lubanga 

omari twatwal pi meno ocwalo wode acel keken, Yecu, me 
to i kom yatariya wek otyek pwod pi bali ducu.  En Yecu 

oto ka ocer ma kwo ka odok i Polo!  Ka ada i bedo ki niye i 
kom Yecu kun i lege ni otimi kica pi bali, ci en biweko bali 

ducu!  En bibino i in ci ibibedo kwo i en pi naka.

Ka iye ni man lok ada, wac lok man ki Lubanga:
Ai Yecu, Aye ni in Lubanga, ma oloke odoko dano me to pi 

balla, ka dok ocer ma kwo.  Tim ber i dony i kwo-na ci i wek 
balla ducu, wek abed ki kwo manyen, wek i nino mo acel a 
bed kwedi pi naka.  Konya wek abed ma awinyo dogi kun 

akwo piri macalo latini.  Amen.

Kwan Baibul dok bene i lok ki Lubanga ceng jwi!    Jon 3:16

